REGULAMENTU INTERNU ASOSIASAUN
SAUDE BA EMA HOTU (SABEH)

KAPITULU |
KONSTITUISAUN NO AFIN SIRA

Artigu 1.°
Denominasaun (naran) no Natureza Juridika
1. Asosiasaun “Saude ba Ema Hotu”, ho ninia abreviasaun SABEH, mak asosiasaun la
buka lukru ho natureza pesoa/ema-koletivu ho direitu privadu.
2. SABEH la’o tuir lei, ninia Estatutu, Regulamentu Internu ida ne’e no Regulamentu sira

seluk ne’ebé aprova husi Asembleia Jeral.

Artigu 2.°
Sede no Durasaun
1. SABEH nia sede mak iha Aldeia |, Suku Akadiruhun, Postu Administrativu Nain Fetu,
Munisipiu Dili, bele loke filidl ka ajénsia iha Munisipiu seluk, nune’e mos iha rai-liur.

2. Prazu ba durasaun SABEH nian mak indeterminadu’.

Artigu 3.°
Objetivu
1. SABEH nia objetivu mak atu alkansa desideratu nasional Timor-Leste nian “Timoroan
saudavel iha Timor-Leste saudavel”, tau no fé prioridade, liuliu, ba esforsu hodi
garante asesu ba familia sira ne’ebé hela iha drea remota sira ba iha kuidadu saude
primariu ida ne’ebé ho kualidade, ho forma integrada no sustentdvel, hasa’e no hadia

kualidade moris husi ema no meiu ambiente.

! LLaiha durasaun ne’ebé fiksu.



Hodi prosege ninia finalidade sira, SABEH bele promove, kolabora, koordena no

ezekuta programa, projetu no asaun sira hodi:

a) Fo6 prestasaun kuidadu saude primariu ba familia hotu-hotu ne’ebé hela iha lokal
ka area remota sira no hirak ne’ebé difisil atu asesu ba;

b) Halo interkdmbiu ba informasaun kona-ba familia sira no ambiente ne’ebé integra

ho Sentru Saude husi respetiva area residénsia no autoridade munisipal sira;

c) Kapasitasaun no mobilizasaun rekursu umanu sira iha area saude, ho enfoke

espesial ba ema hirak ne’ebé hala’o sira nia atividade iha zona remota sira;

d) Preservasaun, defeza no konservasaun meiu ambiente iha ne’ebé familia sira hela

ba no promosaun ba dezenvolvimentu sustentavel;

e) Halo mobilizasaun ho entidade governamental no parseiru dezenvolvimentu sira
hodi hadia kualidade moris no kondisaun sosio-ekonédmika husi agregadu familiar
sira;

f) Estabelese parseria ho ema ka entidade nasional nomos internasional, ho natureza

publika no privada, ho nune’e bele prosege objetivu sira SABEH nian;

A SABEH la envolve iha kestaun relijioza sira, politiku-partidaria, ka sira seluk ne’ebé la

hanesan ho objetivu sira SABEH-nian.

KAPITULU II
ASOSIADU SIRA

Artigu 4.°
Kualidade husi asosiadu sira
Bele hetan kualidade hanesan asosiadu SABEH, ema sira (singuladr ka/no koletiva)
ne’ebé propor no kumpri kondisaun sira ne’ebé prevee iha Lei no Estatutu ida ne’e.
SABEH konstitui ho nimeru ne’ebé laiha limiti ba/husi ninia asosiadu sira, hirak
ne’ebé tama kategoria sira hanesan tuir mai:

a) Fundador sira;



3.

b) Kolaboradér senior sira;

c) Kolaborador sira;

d) Beneméritu sira.

Fundadoér sira mak ema hirak ne’ebé laiha ka lahetan impedimentu legdl ruma no
asina akta konstitutivu SABEH nian.
Asosiadu kolaboradér sira mak ema (singular no/ka koletiva) ne’ebé laiha ka la hetan
impedimentu legal ruma, hirak ne’ebé mak kontribui ba ezekusaun programa, projetu
no asaun sira hodi realiza objetivu SABEH nian no hirak ne’ebé admitidu liuhusi
deliberasaun Konsellu Administrasaun tuir n.2 7 husi artigu ida ne’e.
Asosiadu kolaboradér sénior sira mak ema sira ne’ebé temin iha nimeru liub3a, hirak
ne’ebé iha ka ninia grau envolvimentu aas/makaas iha ativiadade Asosiasaun nian no
kontribui ho forma partikularmente intensa ba iha ezekusaun programa, projetu no
asaun sira asosiasaun nian, no hirak ne’e hetan rekofiesimentu husi deliberasaun
Asembleia Jerdl, liuhusi proposta ne’ebé aprezenta husi Konsellu Administrasaun.
Asosiadu beneméritu sira mak ema (singular ka/no koletiva), la hetan ka la iha
impedimentu legal ruma, ne’ebé mak destakadau iha ezekusaun servisu no fé apoiu ba
objetivu Asosiasaun nian, hirak ne’e hetan rekofiesimentu husi desizaun Asembleia
Jeral 1a’o tuir n.2 8 husi artigu ida ne’e.

Admisaun ba asosiadu kolaboraddr foun sira aprova liuhusi deliberasaun Konsellu
Administrasaun, ne’ebé mak propor husi asosiadu fundadér ida ka liu, no observa,
designadamente, kritériu sira hanesan tuir mai:

a. lha abilitasaun akadémika iha drea saude tuir klase profisional saude, hanesan
defini iha artigu 3.2 husi Dekretu-Lei n.2 14/2004, 1 Setembru, ho alterasaun
ne’ebé introdds husi Dekretu-Lei n.2 4/2019, 13 Marsu, no iha rejistu
profisional tuir lei hatete;

b. Detein ka iha kompeténsia pesoal adekuada hodi halo atividade nesesariu sira

hodi konkretiza objetivu SABEH nian;

8. Asosiadu, tama kategoria saida de’it, la sai responsdvel (individudl, solidaria ka

subsidiariamente) ba kualkér obrigasaun SABEH nian.



Artigu 5.°

Direitu Asosiadu sira nian

Sai hanesan direitu asosiadu fundadér, kolaboraddr senior no kolaborador ema

singular, atu no hetan hili ba kualkér kargu sosial iha SABEH.

Sai hanesan direitu asosiadu fundadér, kolaboraddr senior no kolaborador sira:

a)
b)

c)

d)

f)

g)

Atu uzufrui (uza) direitu, benefisiu no regalia ne’ebé asosiasaun f6;

Partisipa iha reuniaun Asembleia Jeral, diskuti no f6 votu ba asuntu ne’ebé trata;
Rekere ka husu konvokasaun Asembleia Jeral extraordindria, tuir regra ne’ebé
estabelese iha regulamentu ida ne’e;

Ezamina livru hotu-hotu, relatériu, konta sira no rezultadu auditoria independente
no dokumentu sira seluk, desdeke husu ho forma eskrita ba Prezidente Konsellu
Adminitrasaun, ho antesendénsia minima loron 8;

Rekore ba Asembleia Jeral ba aktu hotu-hotu ne’ebé pratika husi Konsellu
Administrasaun ne’ebé mak konsidera lezivu ba SABEH no kontra lei, estatutu no
regulamentu SABEH nian;

Halo impugnasaun judisial ba deliberasaun Asembleia Jeral ne’ebé mak kontra lei
no estatutu;

Husu asosiadu seluk hodi reprezenta iha Asembleia Jeral, liuhusi karta fexada

(tertutup) ne’ebé diriji ba prezidente meza.

Asosiadu benemériru nian bele asiste reuniaun Asembleia Jeral maibe laiha direitu ba

vota;

Direitu sosial sira ne’ebé prevee iha estatutu mak ho natureza pesoal no la bele

transmite ka fé ba ema seluk.

Karik iha pagamentu ba joia admisaun nian no kuota aprovadu husi Asembleia Jetal

tuir artigu 7.2, asosiadu sira bele ezerse de’it sira nia direitu bainhira selu ona sira nia

joia no quota.

Artigu .°6



Dever Asosiadu sira nian
1. Sai hanesan dever asosiadu sira nian:

a) Kontribui ba dezenvolvimentu no prestijiu SABEH nian;

b) Komparese iha reuniaun Asembleia Jeral nian, sempre bainhira posivel;

c) Difundi objetivu, programa, projetu no asaun sira, em jeral, kontribui ativamente
ba iha realizasaun husi fins SABEH nian;

d) Observa no kumpri dispostu tuir Estatutu, regulamentu no deliberasaun husi
6rgaun sosial sira ne’ebé foti lejitimamente;

e) Selu joia admisaun, karik pagamentu ba ida ne’e mak aprovadu husi Asembleia
Jeral tuir artigu 7.%

f) Selu kuota pontualmente, karik pagamentu ba ida ne’e mak aprovadu husi
Asembleia Jeral tuir artigu 7.%

g) Dezempeia ho zelu, dedikasaun no efisiénsia ba kargu ne’ebé f6 ona.

Artigu .°7
Joia no Kuota sira
Pagamenetu ba joia admisaun nian no kuota husi asosiadu sira bele hetan aprovasaun, iha
kualkér momentu, husi Asembleia Jeral, liuhui proposta ne’ebé aprezenta husi Konselu

Administrasaun.

Artigu .° 8
Desvinkulasaun
Lakon kualidade hanesan membru SABEH, asosiadu sira ne’ebé:

a) Husu atu desvikula ka sai husi SABEH, liuhusi komunikasaun eskrita ba iha Konsellu
Administrasaun;

b) Atraza liu fulan neen (6) hodi selu kuota, karik pagamentu ba ida ne’e mak
aprovadu husi Asembleia Jeral tuir artigu 7.%;

C) Hetan pena espulsaun (hasai) tanba pratika infrasaun dixiplinar, tuir artigu 10.%

11.2 no 14.2 husi regulamentu ida ne’e.



Artigu .°9
Reingresu (tama fila-fali)

1. Membru sira ne’ebé desvinkula husi SABEH, tuir alinea a) no b) husi artigu temin liuba
no hakakrak atu fila-fali ba SABEH, tenke kumpri nafatin kondisaun admisaun ne’ebé
SABEH iha, bele la aplika de’it iha situasaun forsa maior nian, ida ne’ebé tenke iha
justifikasaun no hetan rekofiesimentu husi Konsellu Administrasaun.

2. Readmisaun asosiadu eskluidu husi SABEH tuir alinea c) husi artigu temin liuba, mak

sei desidi iha Asembleia Jeral, ho indikasaun ba asuntu iha ordem traballu nian.

Artigu .°10
Infrasaun dixiplinar sira

1. Konstitui hanesan infrasaun dixiplindar mak sei hetan sansaun sira ne’ebé hatuur iha
artigu 11.° husi regulamentu ida ne’e, faktu voluntdriu, ida ne’ebé meramente
kulpozu, liuhusi asaun ka omisaun, ne’ebé mak viola dever sira temin iha artigu 6.°.

2. Komete infrasaun kaman, asosiadu ida ne’ebé mak viola kualkér dever, ne’ebé mak
ninia kumprimentu mak obrigatoriu, la kauza kualkér danu grave ba SABEH, maibe ba
ema ka instituisaun ruma ne’ebé nia iha relasaun ka ba asosiadu seluk.

3. Komete infrasaun grave, asosiadu ida ne’ebé mak viola kualkér dever, ne’ebé mak
ninia kumprimentu mak obrigatériu, kauza danu grave ba SABEH, ba ema ka
instituisaun ruma ne’ebé nia iha relasaun ka ba asosiadu seluk.

4. Komete infrasaun grave liu, asosiadu ida ne’ebé mak viola dolozamente kualkér dever,
ida ne’ebé ninia kumprimentu mak obrigatériu, kauza danu grave ba SABEH, ba ema

ka instituisaun ruma ne’ebé nia iha relasaun ka ba asosiadu seluk.

Artigu .° 11
Sansaun dixiplinar sira
1. Ba pratika infrasaun dixiplinar mak sei aplika, haree ba ninia natureza no gravidade

infrasaun nian, sansaun sira hanesan:



a) Adverténsia;
b) Suspensaun;
¢) Espulsaun.

2. Aplikasaun sansaun sira temin iha alinea a) no b) husi nimeru liuba mak kompeténsia
Konsellu Administrasaun nian.

3. Aplikasaun sansaun temin iha alineia c¢) husi n.2 1 husi artigu ida ne’e mak
kompeténsia Asembleia Jeral, liuhusi proposta Konsellu Administrasaun.

4. Aplikasaun sansaun dixiplinar sira temin iha artigu ida ne’e sempre halo ka haree ba
observansia kontraditoriu asosiadu nian.

5. Aplikasaun ba kualkér sansaun dixiplindr sira ne’ebé temin iha no n.2 1 husi artigu ida
ne’e ba titular érgaun sosial ida mak sei determina automatikamente sesasaun ba

ninia mandatu.

Artigu .°12
Adverténsia

Adverténsia oral ka eskrita mak aplikavel ba infrasaun kamaan sira.

Artigu .° 13
Suspensaun
1. Suspensaun mak aplikavel ba iha infrasaun grave no infrasaun grave tebes.
2. Suspensaun proibe ezersisiu direitu no dever sira ne’ebé prevee iha regulamentu ida
nee durante determinadu periudu, no ninia limiti mak hanesan tuir mai:
a) Bainfrasaun grave ninia limiti maximu mak tinan ida;
b) Ba infrasaun grave tebes ninia limiti minimu mak tinan ida no maximu mak
tinan lima.
3. Sein prejuizu ba numeru liuba, asosiadu sira ne’ebé hetan kondenasaun kriminal, ho

desizaun transita-em-julgadu, ba aktu ne’ebé konstitui hanesan violasaun ba dever sira



ne’ebé prevee iha artigu 6.2, mak inibidu ka hetan bandu, hodi ezerse direitu no dever
ne’ebé prevee iha regulamentu ida nee.

4. Suspensaun implika devolusaun imediata ba SABEH, sasan asosiasaun nian ne’ebé mak
iha hela assosiadu nia pose, inklui mos elementu ne’ebé identifika asosiadu ba iha

terseiru sira hanesan kartaun identifikasaun nomos vestuariu.

Artigu .° 14
Espulsaun

Espulsaun mak aplikavel ba iha infrasaun grave liu.

Artigu .° 15
Aplikasaun ba sansaun dixiplinar
lha aplikasaun dixiplinar mak haree ba kriteriu sira ne’ebé temin iha artigu 10.° husi
regulamentu ida nee, haree ba grau kulpa nian, personalidade husi infrator no

sirkunstansia hotu-hotu ne’ebé tau afavor ba infrator ou ida kontra nia.

KAPITULU Il
ORGANIZASAUN

SEKSAUN I
DISPOZISAUN JERAL

Artigu .°16
Orgaun sosial
1. Orgaun sosial SABEH nian mak:
a) Asembleia Jeral;
b) Konsellu Administrasaun;

c) Konsellu Fiskal.



Konsellu fiskal bele aprova kriasaun ba Komisaun Espesializada, Nukleu Autéonomu,
Grupu Misaun no tipu grupu traballu seluk, permanente ka temporariu, haree ba

nesesidade, tuir artigu 27.° husi regulamentu ida ne’e.

Artigu .°17
Titular ba érgaun sosial sira
Asosiadu Husi Asosiadu fundadér, kolaboraddr senior no kolaboraddr ema singular,
iha konformidade ho n.2 1 husi artigu 5.2 husi regulamentu ida ne’e, mak elejivel
hodi tur iha Meza Asembleia Jeral, no ba iha Konsellu Fiskal.
Ba de’it asosiadu fundaddr no kolaboradér senior sira, ema singular, haktuir n.2 1 husi
artigu 5.2 husi regulamentu ida ne’e, mak elijivel ba iha Konsellu Administrasaun.
Titular érgaun sosial sira mak eleitu husi Asembleia Jeral, ba mandatu tinan tolu, no
ida ne’ebé bele hetan renovasaun ba periudu ne’ebé hanesan.
Exersisiu ba mandatu mak gratuitu, bele, Asembleia Jeral, karik iha kondisaun
finsanseira ba ida ne’e, determina valor hodi kontribui ba ezersisiu ba kada kargu,
nune’e mos ho momentu ida ne’ebé ezersisiu husi referidu mandatu pasa hodi hetan
remunerasaun.
Laiha membru ida mak obrigadu hodi ka atu aseita nomeasaun ba kargu 6rgaun sosial
nian ka ba Komisaun Espesilizada, Nukleu Auténomu, Grupu Misaun ka tipu grupu
traballu seluk.
Durante ezersisiu ba ninia mandatu, titular érgaun sosial sira tenke:
a) Pratika aktu sira iha limite tuir sira nia poder ne’ebé sira iha, tuir norma aplikavel
sira;
b) Presta informasaun sira ne’ebé husu lejitimamente kona-ba estadu jestaun nian;
¢) Bainhira husu, atu komunika ba drgaun kompetente, ho prontidaun, kona-ba
ezekusaun tarefa ka razaun ba ninia la ezekusaun;
d) Presta konta bainhira ezijivel,
e) Entrega sasan sira ne’ebé simu ba iha ezekusaun ka ba ezersisu husi ninia

funsaun.

Artigu .°18

Sesaun antesipada ba mandatu
Mandatu ba titular o6rgaun sosidl sira sesa antesipadamente tanba mate,
imposibilidade fizika, lakon kualidade hanesan asosiadu, lakon mandatu, situasaun
inkompatibilidade ne’ebé deklara husi Asembleia Jeral ka husi renunsia.
Iha kazu sesasaun antesipada mandatu nian, titular érgaun sosidl mantein iha funsaun
to’o tomada pose foun husi asosiadu seluk.
Titular érgaun sosidl bele demiti, iha kualkér momentu husi ninia mandatu, desde ke
justifika iha forma eskrita no aprezenta pedidu ida ne’e ba Prezidente sira husi
respoetivu érgaun no perezidente Meza Asembleia Jeral.
Renunsia la depende ba aseitasaun no produs ninia efeitu juridiku iha loron ikus husi
fulan oin nian ne’ebé pedidu aprezenta ba, salvu renunsiante prosede substituisaun
antes terminadu prazu.
Orgaun sosidl mantein ninia funsionamentu, desdeke metade membru permanesa iha
ninia kargu.
Rekompozisaun drgaun sosidl sira ne’ebé laiha vakatura mak sai responsabilidade
Prezidente 6rgaun ba vakatura sei fo.
Orgaun rekompostu tenke hetan ratifikasaun iha Asembleia Jeral, imediatamente
husu liuhusi Prezidente 6rgaun nian ne’ebé mak vakatura iha ba.
Membru nomeadu ba drgaun tenke asina termu pose no rejista iha akta.
Membru demisionariu manten ninia responsabiliudade sivil no legal ate momentu
prieximentu fatin ne’ebé husik mamuk.
Iha kazu nomeasaun sosiu nne’ebé ezerse funsaun ba drgaun sosial seluk, vakatura
ne’ebé husik hela tenke halo foun tuir prosedimentu ne’ebé hatete iha artigu ida

7

nee.

SEKSAUN II



FUNSIONAMENTU ORGAUN SOSIAL

SUBSEKSAUN |
ASEMBLEIA JERAL

Artigu .° 19

Kompozisaun no kompeténsia

1. Asembleia Jeral mak drgaun deliberativu soberanu Asosiasaun nian, no ne’ebé mak

konstituida husi ninia asosiadu fundadér sira, kolaboraddr senior no kolaborador, iha

plenu gozu ba ninia direitu sira.

2. Sein prejuizu ba atribuisaun ne’ebé temin iha lei, kompete ba Asembleia Jeral atu:

a)

b)

d)
e)
f)
g)
h)

j)
k)

Nomea no destitui titular érgaun sosial;

Apresia no aprova relatoriu no konta anual sira, hirak ne’ebé akompanadu ho
pareser husi Konsellu Fiskal;

Aprova lifa jeral ba Planu Atividade no Orsamentu ba tinan oin nian;

Aprova alterasaun ba Estatutu;

Aprova extinsaun Asosiasaun no destinu patrimoniu sosial;

Aprova regulamentu internu Asosiasaun nian;

Aprova alterasaun ba regulamentu ida ne’e;

Aprova pagamentu kuota husi parte asosiadu sira, hanesan mos ninia respetivu
montante no perioridade;

Delibera aplikasaun sansaun dixiplinar no espulsaun;

Aprova readmisaun asosiadu espulsadu sira tuir alinea c) husi artigu 8.5

Delibera kona-ba remunerasaun ne’ebé atribui ba ezersisiu kada kargu iha érgaun
sosidl nian, nunee mos momentu iha ne’ebé ezersisiu ba kargu refere pasa hodi
hetan remunerasaun;

Aprova rekofiesimentu ba kualidade asosiadu kolaboraddr senior no asosiadu

beneméritu;



m) Aprova manual boa-pratika jestaun ba adjudikasaun bens no servisu, liuhusi

proposta Konsellu Administrasaun.

Artigu .°20
Konvokasaun

Asembleia Jeral reuni extraordinariamente sempre bainhira nesesariu, no
ordinariamente dala ida iha tinan ida.

Asembleia Jeral konvoka husi Konsellu Administrasaun ka liuhusi karta ne’ebé asina
husi, pelumenus, metade husi fundador ka kolaboradér senior sira.

Konvokasaun ba Asembleia Jeral, ordinaria no extraordinaria, halo liuhusi publikasaun
iha estilu lokal, designadamente, iha pajina internet SABEH nian no rede sosial seluk

ne’ebé SABEH iha, ho antesendensia minia loron 8.

Artigu .°21

Funsionamentu
Asembleia jeral labele delibera, iha primeira konvokasaun, sem prezensa husi,
pelumenus, metade husi ninia asosiadu sira.
Deliberasaun Asembleia Jeral ne’ebé mak kontra lei iha vigor, Estatutu no regulamentu
internu ida ne’e, mak anulavel.
Rejimentu Asembleia Jeral mak aprovadu iha ninia primeira reuniaun.
Salvu dispostu numeru tuir mai, deliberasaun mak toma husi maioria absoluta husi
ninia asosiadu ho direiru votu prezente.
Aprovasuan ba delibersaun kona-ba alterasaun husi Estatutu rekere votu favoravel
husi % (tiga per empat) husi ninia asosiadu ne’ebé prezente, desdeke superior husi
maioria abssoluta husi ninia asosiadu sira hotu ne’ebé ho idreitu votu,iha reuniaun
konvokada ho antesedensia minima loron 30.
Aprovasaun ba deliberasaun kona-ba disolusaun Asosiasaun hodi rekere/husu votu
favoravel ba 3/4 (tiga per empat) husi ninia asosiadu hotu ne’ebé iha direitu ba votu,

iha reuniaun expresamente konvokada ba efeitu ho antesendensia minima loron 30.



7. Aprovasaun deliberasaun kona-ba alterasaun ba regulamentu ida ne’e rekere votu
favoravel 2/3 (dua per tiga) husi asosiadu sira ne’ebé marka prezensa, desdeke
superior husi maioria absoluta husi ninia asosiadu sira ne’ebé iha direitu votu, iha
reuniaun ne’ebé konvika ho antesedensia minima loron 30.

8. Kada membru Asembleia iha votu ida.

Artigu .°22
Meza Asembleia Jeral
1. Meza Asembleia Jeral komposta husi Prezidente ida, Vise-Prezidente ida no Vogal ida.
2. BaPrezidente Meza Asembleia Jeral kompete:
a) Diriji funsionamentu Asembleia Jeral;
b) Submete asuntu ba inkluzaun iha ajenda diskusaun Asembleia Jeral ba aditamentu
orden traballu nian;
c) Zelar tuir kumprimentu Estatutu iha Asembleia Jeral;
d) Fo pose ba titular érgaun sosial iha prazu maximu loron hitu depois ninia eleisaun;
e) Desidi kona-ba protestu no reklamasaun ba atu eleitoral;
f) Fo despaxu no asina expediente meza nian;
g) Pratika aktu sira seluk ne’ebé tama ba ninia kompeténsia, tuir termu legal ne’ebé
iha.
3. Prezidente Meza Asembleia Jeral, iha ninia impedimentu ka falta, mak sei substitui

husi vise-prezidente.

SUBSEKSAUN il
KONSELLU ADMINISTRASAUN

Artigu .° 23
Kompozisaun, mandatu no kompeténsia
1. Konsellu Administrasaun mak kompostu husi Prezidente, Diretér Ezekutivu, sekretariu

ida no vogal nain rua.



2. Membru sira Konsellu Administrasaun nian mak nomeia husi Asembleia Jeral, ba

periudu tinan tolu (3), hili entre asosiadu fundadér ka kolaboradér senior sira.

3. Kompete ba Konsellu Administrasaun, designadamente:

a)

b)

c)
d)
e)

f)

Reprezentar SABEH iha juizu, ne’ebé konsidera asosiasaun vinkulada ho asinatura
pelu menus husi ninia membru nain rua;

Elabora ka promove elaborasaun planu anual atividade, hanesan mos aprezenta
ninia linna jeral hoid hetan aprovasaun husi Asembleia Jeral;

Konvoka reuniaun Asembleia Jeral;

Fo/halo ezekusaun ba deliberasaun Asembleia Jeral nian;

Zelar tuir kumprimentu Estatutu nian;

Gere no koordena atividade SABEH nian tuir prinsipiu ne’ebé defini iha Estatutu no

regulamentu internu, hanesan mos ho planu anual ba atividade;

g)

h)

j)
k)

1)

Orienta no apoia Diretér Ezekutivu iha implementasaun programa, projetu no
asaun SABEH nian;

Jere orsamentu no konta Asosiasaun nian;

Jere kandidatura ba programa apoiu, publika ka privadu sira;

Jere fundu maneiu prevee iha orsamentu;

Aprova kontratasaun ema singular ka koletiva ba prestasaun servisu iha/mai
asosiasaun, fo/ho preferensia, iha iguladade sirkunstasnia, ba sosiu sira;

Mobiliza rekursu ba prosekusaun objetivu sira SABEH nian;

m) Elabora ka promove elaborasaun ka alterasaun regulamentu internu no aprezenta

para aprovasaun iha Asembleia Jeral;

n) Elabora ka promove elaborasaun relatoriu no konta relativu ba tinan ikus, submete

pareser ba Konsellu Fiskdl, no aprezenta aprovasaun iha Asembleia Jeral;

o) Elabora orasamentu ba tinan tuir mai no aprezenta ba Asembleia Jeral hodi hetan

aprovasaun,

p) Aprova admisaun ba asosiadu kolaboraddr foun sira, liuhusi proposta husi husi

asosiadu fundadodr ida ka rua;

q) Aplika sansaun dixiplinar temin iha alinea a) no b) husi n.2 1 artigu 11. Husi



t)

u)

v)

regulamentu ida ne’eOno propor ba Asemblei Jeral husi aplikasaun sansaun sira
ne’e;

Aprova kriasaun no extinsaun Komisaun, Nukleu no Grupu tuir artigu 27. Husi
regulamentu ida ne’e.

Propor ba selebrasaun akordu koopersaun ho entidade publika ka privada;

Adkiri ka alinea sasan movel no imovel asosiasaun nian, tuir Planu Atividade no
Orsamentu ba tinan ida ne’ebé halo akizisaun ka alienasaun;

Presta informasaun hotu-hotu ne’ebé husu ba restante drgaun sosial iha matéria
sira ne’ebeé relasiona ho ezersisiu ba ninia kompeténsia;

Ezerse dunsaun sira seluk, ne’ebé lei no estatutu hatur ba.

Kompete dezignadamente ba Prezidente Konsellu Administrasaun:

a)
b)

c)

d)

f)

g)

h)

j)

k)

Representa Konsellu Asdministrasaun;

Koordena no orienta atividade hotu-hotu Konsellu Administrasaun nian;

Kondus no instrui traballu hotu-hotu iha reuniaun Konsellu Administrasaun ninan,
desidi asuntu hotu-hotu kona-ba nia funsionamentu;

Diriji no orienta elaborasaun Planu Atividade no Orsamentu anual nian no
aprezenta iha Asembleia Jeral;

Diriji no orienta elaborasaun Regulamentu internu no Rejimentu SABEH nian;
Akompafia, garante no zela ezekusaun adekuada husi deliberasaun Konsellu
Asdministrasaun nian;

Aprova kontratu hotu-hotu, ho natureza saida de’it, lahé prejuizu ba alinea k) husi
numeru liub3;

Aprezenta ba Konsellu Administrsaun proposta admisaun asosiadu kolaborador
foun sira;

Instaura ka manda instaura prosedimentu dixiplinar ba asosiadu sira;

Promove dilijénsia nesesdria sira ba asosiadu sira hotu atu bele partisipa no
akompafiia atividade SABEH nian;

Prezidi reuniaun Komisaun, Nukleu no Gurpu sira tuir artigu 27.° husi

Regulamentu ida ne’e;



1)

Delega kompeténsia ida ka liu ne’ebé temin iha nimeru liuba ba membru Konsellu

Administrasaun;

5. Prezidente Konsellu Asdministrasaun, iha ninia falta no/ka impedimentu sira, sei

substitui husi Diretor Ezekutivu.

6. Konsellu Administrasaun tenke reununi pelumenus trimestralmente, ida ne’ebé

konvokatoria husi Prezidente ka proposta mai husi pelumenus um tersu (1/2) husi

ninia membru sira.

Artigu .° 24

Diretor Ezekutivu

1. Diretér Ezekutivu mak responsavel hodi diriji promosaun no koordenasaun jeral

atividade sira SABEH nian, konforme defini husi Konsellu Administrasaun.

2. Diretdr Ezekutivu mak substitui, iha ninia auzénsia no impedimentu, husi Sekretariu.

Artigu .° 25

Sekretariu

Kompete ba secretariu:

a)

b)

c)

d)

e)

Garante divulgasaun ba konvokatéria Asembleia Jeral no Konsellu Administrasaun;
Apoia Prezidente no Diretdr Ezekutivu iha ezersisiu ba sira nia funsaun no
providensia saida de’it mak nesesariu ba iha funsionamentu di’ak Konsellu
Administrasaun nian;

Prepara ata reuniaun Konsellu, nia-dokumentasaun no garante nia-kustddia;
Providensia, liuhusi indikasuan Prezidente, dokumentasaun nesesaria ba
funsionementu Konsellu Diresaun;

Kumpri instrusaun sira ne’ebé delega husi superior.

SUBSEKSAUN VI



Konsellu Fiskal

Artigu .° 26

Kompozisaun no kompeténsia sira

1. Konsellu Fiskla kompostu husi Prezidente no vogal nain rua, ne’ebé mak hetan

nomeasaun husi Asembleia Jeral ba periudu tinan tolu (3).

2. Konsellu Fiskal tenke preferensialmente kompostu husi asosiadu fundadér nain rua ka

kolaboraddr, inklui mos Prezidente, no ho auditor ba kontas nian, ida ne’ebé bele husi

mai husi membru asosiadu sira ka ema seluk, ka sosiedade ne’ebé halo auditoria ba

kontas nian, iha ne’ebé tenke designa sosiu ida ka empregadu-nian, iha kualkér kazu

mak auditor kontas ida, hodi hezerse funsaun ne’ebé SABEH fo ba nia.

3. Kompete ba Konsellu Fiskal:

a)

b)

c)

f)

8)
h)

Fiskalizar atos administrasaun hotu-hotu, halo ho lolos (zela) kumprimentu ne’ebé
lei, estatut no regulamentu internu hatete;

Verifika regularidade husi livru sosiedade no ninia dokumnetu sira kona-ba
lansamentu ne’ebé serve hanesan suporte;

Verifika ezatidaun konta anual sira nian;

Fo pareser ka asesoria kona-ba Planu Atividade, Orsamentu e Repatoriu Konta
Anual nian ne’ebé sei propor husi Konsellu Administrasaun ba Asembleia Jeral.
Verifika se kriteriu valorimetriku ne’ebé adota husi sosiedade konduz avaliasaun
koreta ba iha patrimoniu no ninia rezultadu sira;

Exije livro no rejistu kontabilistiku nian atu bele hetan asesu (konese), fasil, klara
no presizamente, operasaun sira ba sosiedade no ninia situasaun patrimonial;

Fo pareser kona-ba disolusaun no likidasaun SABEH nian;

Kumpri obrigasaun sira seluk ne’ebé konsta iha Lei, Estatutu no Regulamentu

Internu sira.

Konsellu fiskal delibera ho votu maioria husi ninia titular ne’ebé prezente, so bele

reuni ho prezensa husi maioria ninia membru sira, no rezidente iha direitu ba votu ho

kualidade karik akontese empate.



5. Konsellu Fiskal reune pelumenus tinan ida dala ida no smepre reuniu mos bainhira
Prezidente ka Konsellu Administrasaun konvoka.

6. Konsellu Fiskal bele aprova regulamentu internu ne’ebé mak permite partisipasaun
husi ninia membru sira iha reuniaun liuhusi meiu komunikasaun-a-distansia (jarak

jauh).

SUBSEKSAUN I1I
KOMISAUN , NUKLEU NO GRUPU SIRA

Artigu .°27
Objetivu
Komisaun Espesializada, Nukleu Auténomu no Grupu Misaun ka Grupu traballu ho tipu
seluk iha objetivu ida , designadamente, atu:
a) Organizasaun ba deslokasaun area remota no difisil asesu; A
b) Organizasaun workshop nian no asaun formasaun;
c) Divulgasaun informasaun kona-ba atividade Assosiasaun nian no promosaun

hamutuk ba iha Populasaun.

Artigu .° 28
Kriasaun no extinsaun Komisaun, Nukleu no Grupu sira

1. Komisaun Espesializada, Nukleu Autéonomu, grupu Misaun ka Grupu Traballu ho tipu
seluk kria no extinge liuhusi desizaun Konsellu Administrasaun, designadu ninia
respetivu lelemtnu ne’ebé, entre sira, sei eskolla responsavel ida.

2. Kriasaun no extinsaun Komisaun Espesialiazada, Nukleu Auténomu, Grupu Misaun no
Grupu Traballu sira ho tipu seluk tenke komunika ba sosiadu sira, liuhui Konsellu
Administrasaun iha Asembleia Jeral.

3. Kriasaun Komisaun Espesializada, Nukleu Auténomu, Grupu Misaun no Grupu Traballu

ho tipu seluk sei promove husi Konsellu Administrasaun, ka husi asosiadu fundadér ka



kolaborador senior ka konjuntu husi sosiu fundaddér no kolaboraddr senior sira tuir
prinsipiu orientador ba ninia atividade.

4. Komisaun Espesializada, Nukleu Autéonomu, Grupu Misaun no Grupu traballu seluk
bele desidi hodi halo altersaun ba ninia kompozisaun, no thusi modifikasaun refere

tenke posteriormente komunika ba iha Konsellu Administrasaun.

Artigu .° 29
Grupu traballu temporariu sira
Konsellu Administrasaun bele konstitu, ho karater temporariu, grupu traballu hodi halo
estudu ba problema espesifiku iha ambitu atribuisaun SABEH nian, designadamente de
trabalho para o estudo de problemas especificos do ambito das atribuicGes da SABEH,

designando o respetivo presidente e vogais.

KAPITULU II
PATRIMONIU NO FINANSA

Artigu .° 30

Patrimoniu
Patriméniu SABEH nian mak kontitui husi doasaun husi ema (singular no/ka koletiva), ho
direitu publiku ka privadu, nasional ka estranjeira, no eskluzivamente afetu ba iha
prosekusaun objetivu SABEH nian.

Artigu .°31

Rejime finanseiru

1. Ezersisu finanseiru SABEH nian taka iha loron 31 dezembru kada tinan.
2. Demonstrasaun anual sei remete, apresiada no hetan aproasaun husi Konsellu

Administrasaun iha prazu maximu loron 30, sura husi loron taka ezersisiu finanseiru.

Artigu .° 32

Reseita sira



1. Konstitui hanesan reseita SABEH nian:
a) Subsidiu, legadu ka donativu sira ne’ebé iha ka fo;
b) Produtu husi pubikasaun ne’ebé faan;
c) Onorariu husi servisu ne’ebé halo;
d) Retribuisaun ba kualkér atividade sira ne’ebé enkuadra iha objetivu SABEH nian;
e) Rendimentu husi sasan, fundu rezerva ka osan ne’ebé depozitadu;
f) Joia ba admisaun husi asosiadu sira;
g) Kuota sira ne’ebé selu husi ninia membru sira, katik pagametu ba ida ne’e
aprovadu husi Asembleia Jeral tuir artigu 7.%;
2. Konsellu Administrasaun bele aprova subsidiasaun extraordinaria ba Komisaun

Espesializada, Nukleu Auténomu no Grupu Misaun sira, liuhusi proposta;

Artigu .° 33
Despeza sira
1. Despeza SABEH nian mak rezulta husi ezersisiu husi ninia atividade sira, hodi kumpri
estatutu no regulamentu internu, hanesan mos saida mak lei exije (impor).
2. Akizisaun ba bens no servisu husi SABEH mak tenke halo tuir manual boa pratika ba
jestaun adjudikasaun bens no servisu ne’ebé mak sei aprova husi Asembleia Jeral,

liuhusi proposta ne’ebé aprezenta husi Konsellu Administrasaun.

Artigu .° 34
Fundu ba rezerva nian
SABEH tenke konstitui fundu ba rezerva ida ne’ebé reprezenta husi rua-nulu-resin-lima
husi saldu anual konta jerensia, ne’ebé sei destina hodi halo ka uza ba sirkunstansia

imprevista sira.

KAPITULU Il
DISPOZISAUN FINAL



Artigu .°35
Divulgasaun atividade SABEH nian
SABEH divulga ninia atividade, informasaun institusional no kontat liuhusi sitiu internet
www.saldebaemahotu.org no ninia rede sosidl sira seluk, designadamente Facebook no

Instagram.

Artigu .°36
Organograma no logotipu
Organograma no logotipu SABEH nian mak konsta iha aneksu | no Il husi regulamentu ida

7

ne'e.

Artigu .°37

Lian sira
1. Regulamentu ida ne’e elabora iha lian portugés bele halo fali tradusaun iha lian Tetum

ka lian traballu seluk ne’ebé aplikavel iha Republika Demokratika Timor-Leste.
2. lha kazu diskrepansia entre versaun regulamentu iha lian portuges no tradusaun iha

lian seluk, sei prevalese versaun iha lian portugés.

